
Aber jetze? Alli Bott
Tuet's so gliejig wätterleichne,
Grad as wott der ney alt Gott
Fyrig sich in Himmel zeichne,
's kunnt wie Blitz, 's vergoht wie
Aber's goht der nitverlore. [Wind,
Wird acht nonemol as Kind
's Wunder uf der Wält gibore

Fritz Llobrlch. Us „Bascldytsch".
Verlag Benno Schwabe & Co., Basel.

Es schneyE.

Es schneyt, es schneyt, es schneyelet!
Iber's Hus, iber d'Stroß, iber d'Tirm.
Der Himmel isch schwarz, d'Latärne rot
In der Nacht, und es fallt und fallt.
Und langi, langi, wyßi Hoor
Verheylet der Wind und verwirkt e Netz.
Er hasplet langi Strahle-n-uf.
Und d'Nacht isch verfetzlet und bresmelet still
Dur d'Stroße, ums Fänschter, ins Huus.
Und der Wind schwingt d'ßlache. Es schneyt, und schneyt!
Und d'Stadt macht d'Auge zue und gaint
Und mummelet sich in wyße Beiz.
Grad wie-n-e Traum goht jede Schritt.
Me hert en nit, es nimmt di mit.
Und dyni Traim verfliege wyt ins Kalt.
Und 's Menscheschicksal fallt und fallt.
Vom Himmel fallt's, verwirlet und verkuzt,
Und fallt im Wind ins Spil, stygt uf und ab

Und gauklet. Wo? Ins Glick? Ins Grab?
Und wenn d'am Morge ganz verstuunt verwachsch,
So isch dy Stroß und Dach und Garte putzt.
Und alles glitzeret, und großi Auge machsch.
Und dur der Morge gehn die weiche Teen:
0, d'Wält isch wyß! 0! isch die Wält so scheen!

Fritz Llebrlch. Us „Bascldytsch".
Verlag Benno Schwabe & Co., Basel.

